
	Ir-Renju tal-Belġju

	_________

	

	SERVIZZ PUBBLIKU FEDERALI GĦAS-SAĦĦA PUBBLIKA, IS-SIGURTÀ TAL-KATINA ALIMENTARI U L-AMBJENT

	________________________

	

	Digriet Irjali li jemenda d-Digriet Irjali tat-28 ta’ Frar 1994 dwar il-konservazzjoni, it-tqegħid fis-suq u l-użu tal-pestiċidi agrikoli

	

	PHILIPPE, ir-Re tal-Belġju,

	

	Saħħa lil kull min jinsab preżenti u min għadu ġej.

	

	Wara li kkunsidrajt ir-Regolament (KE) Nru 1107/2009 tal-Parlament Ewropew u tal-Kunsill tal- 21 ta’ Ottubru 2009 dwar it-tqegħid fis-suq ta’ prodotti għall-protezzjoni tal-pjanti u li jħassar id-Direttivi tal-Kunsill 79/117/KEE u 91/414/KEE tal-Kunsill ;

	

	Wara li kkunsidrajt il-Liġi tal-21 ta’ Diċembru 1998 dwar l-istandards tal-prodotti li għandhom l-għan li jippromwovu modi ta’ produzzjoni u ta’ konsum sostenibbli u l-protezzjoni tal-ambjent, tas-saħħa u tal-ħaddiema, l-Artikolu 5, § 1, Nru 12, emendat mil-liġi tas-27 ta’ Lulju 2011;


	Wara li kkunsidrajt id-Digriet Irjali tat-28 ta’ Frar 1994 dwar il-konservazzjoni, it-tqegħid fis-suq u l-użu tal-pestiċidi agrikoli;


	Wara li kkunsidrajt il-valutazzjoni tal-impatt tal-leġiżlazzjoni mwettqa skont l-Artikoli 6 u 7 tal-Liġi tal-15 ta’ Diċembru 2013 li tistabbilixxi dispożizzjonijiet diversi fil-qasam tas-simplifikazzjoni amministrattiva;


	Wara li kkunsidrajt l-opinjoni tal-Kunsill Superjuri tas-Saħħa, mogħtija fi (data);


	Wara li kkunsidrajt l-opinjoni tal-Kunsill Ċentrali tal-Ekonomija, mogħtija fi (data)


	Wara li kkunsidrajt l-opinjoni tal-Kunsill Federali tal-Iżvilupp Sostenibbli, mogħtija fi (data);


	Wara li kkunsidrajt l-opinjoni tal-Kunsill Nazzjonali tax-Xogħol, mogħtija fi (data);


	Wara li kkunsidrajt l-opinjoni tal-Kunsill tal-Konsum, mogħtija fi (data);


	Wara li kkunsidrajt l-assoċjazzjoni tal-gvernjiet tar-Reġjuni fl-iżvilupp tad-digriet preżenti waqt il-Konferenza Interministerjali tal-Ambjent ta’ ...;


	Wara li kkunsidrajt il-konsultazzjoni bejn il-gvernijiet reġjonali u l-Awtorità Federali ta’ ...;


	Wara li kkunsidrajt il-Komunikazzjoni lill-Kummissjoni Ewropea tal-xxxxxx, skont l-Artikolu 5(1) tad-Direttiva 2015/1535/KE tal-Parlament Ewropew u tal-Kunsill tad-9 ta’ Settembru 2015 li tistabbilixxi proċedura għall-għoti ta’ informazzjoni fil-qasam tar-regolamenti tekniċi u tar-regoli dwar is-servizzi tas-Soċjetà tal-Informatika;


	Wara li kkunsidrajt l-opinjoni tal-Ispettur tal-Finanzi, mogħtija fi…;


	Wara li kkunsidrajt il-kunsens tal-Ministru tal-Baġit, mogħti fi ...; 


	Wara li kkunsidrajt l-opinjoni XXX tal-Kunsill tal-Istat, mogħtija fi (data) skont l-Artikolu 84, § 1, subparagrafu 1, 2, tal-liġijiet dwar il-Kunsill tal-Istat, imħejjija fit-12 ta’ Jannar 1973;


	Fuq il-proposta tal-Ministru tas-Saħħa, il-Ministru tal-Agrikoltura u l-Ministru tal-Ambjent u l-opinjoni tal-Ministri li ddeliberaw fil-Kunsill,


	IDDEĊIDEJT U NIDDIGRIETA:

	

	

	Artikolu 1. Fl-Artikolu 10/1, § 1, tad-Digriet Irjali tat-28 ta’ Frar 1994 dwar il-konservazzjoni, it-tqegħid fis-suq u l-użu tal-pestiċidi agrikoli, imdaħħal mid-Digriet Irjali tal-10 ta’ Jannar 2010, għandu jkun imdaħħal subparagrafu bejn il-paragrafi 1 u 2 li għandu jaqra kif ġej:
“Prodott tal-protezzjoni tal-pjanti maħsub biex jeqred il-pjanti jew partijiet tal-pjanti li mhumiex mixtieqa, bl-eċċezzjoni tal-ħażiż u l-likeni, jew biex irażżan jew jipprevjeni t-tkabbir mhux mixtieq tal-pjanti, bl-eċċezzjoni tal-ħażiż u l-likeni, ma jistax ikun awtorizzat għall-użu mhux professjonali sakemm ma jissodisfax mill-inqas waħda mill-kundizzjonijiet li ġejjin: 
1 dan ikun prodott tal-protezzjoni tal-pjanti b’riskju baxx kif definit fl-Artikolu 47 tar-Regolament (KE) Nru 1107/2009 tal-Parlament Ewropew u tal-Kunsill tal- 21 ta’ Ottubru 2009 dwar it-tqegħid fis-suq ta’ prodotti għall-protezzjoni tal-pjanti u li jħassar id-Direttivi tal-Kunsill 79/117/KEE u 91/414/KEE;
2 is-sustanzi attivi li jinsabu fil-prodott tal-protezzjoni tal-pjanti jappartjenu esklussivament għall-kategoriji li ġejjin : mikroorganiżmi, estratti tal-pjanti u s-sustanzi naturali li ġejjin mill-annimali, pjanti, minerali jew mikrobjali, inkluż is-sustanzi miksuba minn sintesi li huma perfettament identiċi għas-sustanzi ta’ oriġini naturali ”.

	

	Artikolu 2 Għall-prodotti tal-protezzjoni tal-pjani li ma jikkonformawx mad-dispożizzjonijiet tad-digriet preżenti, għandhom japplikaw miżuri tranżitorji differenzjali għall-erbiċidi totali u għall-erbiċidi selettivi.
Erbiċidu totali jfisser prodott li huwa esklussivament awtorizzat għal waħda jew aktar mill-applikazzjonijiet li ġejjin: trattament ta’ art mhux kultivata b’mod temporanju jew permanenti, jew lokalment bejn l-uċuh tar-raba’ jew il-pjanti ornamentali mingħajr ma jintmissu. Erbiċida totali li ma jikkonformax mad-dispożizzjonijiet tad-Digrietpreżenti ma jistax jitqiegħed fis-suq mid-detentur tal-awtorizzazzjoni mid-dħul fis-seħħ tad-Digreit preżenti; imbagħad xorta jista’ jinbiegħ u jintuża matul perjodu ta’ sitt xhur.
Erbiċida selettiv ifisser prodott li huwa awtorizzat għal mill-inqas użu wieħed li ma jikkorrispondix ma’ użu bħala erbiċida totali. Erbiċida selettiv li ma jikkonformax mad-dispożizzjonijiet tad-Digriet preżenti kista’ xorta jiġi kkummerċjalizzat għal tliet snin wara d-dħul fis-seħħ tad-Digriet preżenti; imbagħad dan xorta jista’ jinbiegħ jew jintuża għal użu mhux professjonali għal erba’ jew ħames snin rispettivament wara d-dħul fis-seħħ tad-Digriet preżenti.


	Artikolu 3. Il-Ministru li huwa responsabbli mis-Saħħa u l-Ministru responsabbli mill-Agrikoltura huma responsabbli, kull wieħed sa fejn huwa kkonċernat, mill-eżekuzzjoni ta' dan id-digriet.

	

	

	, (data)

	


Mir-Re:
Il-Ministru tal-Ekonomija,
Kris PEETERS
Il-Ministru tal-Intern,
Jan JAMBON
Il-Ministru tas-Saħħa Pubblika,
Maggie DE BLOCK
Il-Ministru tal-Agrikoltura,
Denis DUCARME
Il-Ministru tal-Ambjent,

Marie-Christine MARGHEM
